Aðferðafræði – 9. október – Viðtöl
Verkefnið:

· Allt í lagi þó við fáum ekki svar við öllum spurningum sem við höfum sett upp í viðtalsrammann en þá verðum við að gera grein fyrir því af hverju við fengum ekki svar.

G1 – Markmiðið er að skilja:

· Viðtöl annaðhvort sem aðalrannsóknaraðferðin eða með þátttökuathugun.

· Oft getur rannsakandinn fyrst fylgst með fólki á vettvangi og tekið síðan viðtöl við fólkið til að öðlast betri skilning á því hvernig þátttakendur túlka og skilja hlutina.

G2 – Eingöngu viðtöl þegar:

· Þátttökuathuganir taka gífurlega langan tíma. Ef rannsakandinn hefur ekki þennan tíma þá er gott að nota viðtöl.

· Ef rannsakandinn er að tala við fólk sem hann þekkir ekki þá þarf hann að skapa traust og tengsl, reyna að kynnast viðmælandanum lítillega áður en viðtalið er tekið.

G3 – Upphaf:

· Gott að brjóta ísinn með almennu spjalli.

· Útskýra fyrir viðmælanda að koma með sínar skoðanir, það séu þær sem rannsakandinn er að leita eftir.

G4 – Tegundir viðtala:

Þrjár tegundir viðtala:

· Opin viðtöl: Fáar spurningar og mjög almennar hafðar til viðmiðunar. Þá lætur rannsakandinn framvindu viðtalsins stýra viðtalinu. Rannsakandinn hvetur viðmælandann til að tala en spyr svo dýpra ofan í það sem hann vill vita nánar. Stundum kallað stýrt samtal (guided conversation).

· Lokuð viðtöl: Yfirleitt ekki notuð í eigindlegum aðferðum. Þá eru settar upp ákveðnar spurningar sem viðmælandi svarar einni af annarri en talar ekki út fyrir þær. Í slíkum viðtölum er reynt að hafa öll viðtöl alveg eins við alla viðmælendur.

· Hálfskipulögð viðtöl: Þá er útbúinn fyrirfram viðtalsrammi, þá er rannsakandinn með ákveðnar spurningar en hefur nokkuð frelsi og sveigjanleika til að hafa rúm fyrir eitthvað óvænt sem viðmælandinn segir. Þá er rannsakandinn ekki að festa sig um of í spurningunum sínum  en heldur samt vel utan um viðtalið.

G5 – Spurningar:

Þrjár tegungir spurninga í viðtölum:

· Lýsandi spurn: Spurningin er víð og hvetur til frásagnar. Biðja fólk að segja allt sem því finnst mikilvægt um efnið. Dæmi: “Hvað er erfitt við að vera grunnskólakennari?”

· Skipulags spurn: Tilgangurinn er að finna út hvernig viðmælendur flokka þá þekkingu sem þeir hafa. Dæmi: “Segðu mér hvað felst í því að vera þroskaþjálfi.”

· Andstæðu spurn: Þá er rannsakandinn að reyna að finna út hvað viðmælandinn meinar með ýmsum hugtökum sem hann notar. Kalla eftir andstæðum við aðra hluti. Dæmi: “Hver er munurinn á frjálsum leik og hópastarfi í leikskólanum?”

G6 – Einkenni eigindlegra viðtala:

· Í góðum eigindlegum viðtölum geta þátttakendur talað frjálslega um skoðanir sínar.

· Sá sem tekur viðtalið reynir að vera mjög sveigjanlegur og bregðast við því sem upp kemur og við því sem viðmælandinn er að segja.

· Það er mikilvægt að sýna þátttakendum áhuga og athygli og vera virkur hlustandi.

· Rannsakandinn getur beðið um nánari skýringar ef hann skilur ekki hvað viðmælandinn á við.

· Rannsakandinn getur gjarnan beðið um áþreifanleg dæmi. Algengt að viðmælendur vilji drífa viðtalið af og því þarf rannsakandinn að hvetja þá til að tala meira.

· Rannsakandinn getur umorðað og dregið saman það sem viðmælandinn sagði og viðmælandinn getur þá samsinnt eða mótmælt og útskýrt að hann var ekki að meina þetta heldur hitt.

· Hafa opnar spurningar sem kalla á annað en já og nei. “Hvernig leið þér þá?” en ekki “varstu ekki reið?”.

· Það er ekkert hættulegt að þegja svolitla stund eftir spurningar, leyfa þarf viðmælandanum að forma hugsun sína án þess að rannsakandinn sé alltaf að gjamma fram í með nýja og nýja spurningu (eða sem verra er að hann svari spurningunni sjálfur!!!).

G7-8 – Viðtalsferlið (Spradley 1979):

· Betri viðtöl ef rannsakandinn talar sem allra minnst sjálfur.

G9 – Sjö stig viðtalsrannsóknar (Kvale 1996):

· Hvers vegna viljum við rannsaka þetta? Finna markmið!

· Greinum viðtölin með tilliti til markmiða og rannsóknarspurninga.

· Sannreyna með því að gera þátttökuathugun, fara í skjöl og gögn.

· Sýnum viðmælanda viðtalið eftir að við vélritum það upp.

· Sýnum viðmælanda þá túlkun sem við fáum út úr viðtalinu og spyrjum hvort honum finnst við hafa túlkað orð hans rétt.

G10 – Forðast:

· Vera ekki með viðtalið á stað þar sem sími eða annað gæti truflað.

· Stressum ekki fólk í fyrsta viðtali með óþægilegum spurningum sem gera fólk vandræðalegt.

· Kennimerki eigindlegra aðferða er að kafa ofan í hlutina en vera ekki með yfirborðskenndar spurningar.

G11 – Rýnihópar:

· Vanalega eru viðtöl one-on-one, þ.e. 1 manneskja að tala við 1 manneskju. En til eru viðtöl þar sem er einn rannsakandi og nokkrir einstaklingar.

· T.d. eru stundum settir upp rýnihópar með 4-5 einstaklingum sem hafa eitthvað ákveðið sameiginlegt.

· Þá er verið að reyna að fá fram gögn sem fást ekki í einstaklingsviðtölum.

· T.d. að komast að skoðunum og viðhorfum fólks. Það hvetur fólk að heyra aðra tjá sig um skoðanir og viðhorf og þá fer það sjálft að tala.

· Markmiðið ekki að komast að ákveðinni sameiginlegri niðurstöðu heldur að fá fram umræður um efnið.

Viðtöl við börn

· Börn gefa ekki síður áreiðanlegar upplýsingar en fullorðnir.

· Börn gefa þau svör sem koma upp í hugann, þau hafa engar áhyggjur af því að svarið þurfi að vera félagslega viðurkennt.

· Þau fara auðveldlega út fyrir efnið og þá er það rannsakandans að reyna að sveigja efnið inn á þá braut sem hann vill fá það á en án þess að gera lítið úr því sem börnin eru að segja.

· Rannsakandinn þarf að meta hvað er byggt á ímyndunum og hvað er byggt á reynslu.

G1 – Undirbúningur:

· Útskýra  þarf fyrir börnunum að þau hafi rétt til að hætta í rannsókninni hvenær sem er.

· Viðtalið þarf að vera ánægjuleg og jákvæð reynsla fyrir barnið.

· Börn á forskólaaldri nota málið ekki sem sjálfstætt táknkerfi og tala oft eins og allir eigi að vita hvað þau meina með einstaka atriðum. Það er því gott að rannsakandinn sé búinn að kynna sér lítillega t.d. leikskóla barnsins.

· Fullorðnir eru oft hræddir við tæki og tól eins og segulbandstæki og fartölvur en krakkarnir eru frekar forvitnir. Gott að byrja á að leyfa krökkunum að prófa. Betra að stilla tækjunum upp fyrir aftan börnin eða til hliðar svo þau trufli ekki.

G2 – Aðstæður:

· Valdajafnvægið milli barna og fullorðinna er ójafnt og viðtalið því ekki á jafningjagrunni. Þess vegna er oft farin sú leið að ræða við mörg börn saman til að þau veiti hvort öðru stuðning og fara oft að ræða saman og rannsakandinn fær þá ýmislegt áhugavert fram. Mörgum hefur gefist þetta vel.

· Börn vita ekki alltaf til hvers er ætlast af þeim, það þarf að útskýra það fyrir þeim.

· Tímasetningin skiptir máli, tökum börnin ekki út úr einhverju rosalega skemmtilegu verkefni í skólastofunni til að fara í eitthvað sem börnunum finnst hundleiðinlegt viðtal.

· Setjum lítil börn ekki á háa stóla við há borð til að taka viðtalið því þá verða þau óörugg. Við skulum frekar sitja við barnaborðin með þeim.

· Pössum að það sé ekki mikið sem dregur athyglina í burt frá börnunum.

G3 – Spurningarnar:

· Brjóta ísinn með spjalli.

· Sniðugt að nota leikbrúðu eða myndir eða sögur í viðtölum við börn. Leyfa þeim kannski að teikna eða leira og tala út frá því.

· Þurfum að láta viðtalið vera samtal en ekki yfirheyrslu.

· Óbeinar spurningar: “Ef ég væri krakki að fara úr leikskóla yfir í grunnskóla, hvers myndi ég sakna?”

G4 – Spurningarnar (frh):

· Spyrja spurninganna á réttum tíma í viðtalinu.

· Börn eru ekki með öll hugtök á hreinu og því betra að ræða við þau um atburði.

· Yfirgripsmiklar spurningar sem gefa börnum margvísleg færi á svari: “Hvernig er að vera í leikskóla?” (Sértæk spurning: “Hvað gerir þú ef leikskólakennarinn segir að það megi ekki fleiri fara í kubbakrókinn”).

